
				এই পাতাটির মুদ্রণ সংশোধন করা প্রয়োজন। 
*১৮৬৯, ’৭০ ] দ্বিতীয়া কন্যা তরঙ্গিনীর জন্ম ; গণেশ সুন্দরী Ο Αθ6.
কারণে আমার পাঠের সমূহ ক্ষতি হইতে লাগিল। এই সময় স্বৰ্গীয় ডাক্তার অন্নদাচরণ খাস্তগির মহাশয় ও অপরাপর কতিপয় ডাক্তার বন্ধু সহায় না হইলে, এই বিপদ-সাগর উত্তীর্ণ হইতে পারিতাম না । ।
দ্বিতীয়া কন্যা তরঙ্গিনীর জন্ম -১৮৭০ সালের ৮ই শ্রাবণ আমার দ্বিতীয়া কন্যা তরঙ্গিনীর জন্ম হইল। সে সাতমাসে জন্মিয়াছিল। তাহাকে তুলার বিছানা করিয়া কৃত্রিম তাপ দিয়া বঁাচাইতে হইয়াছিল বলিয়া তাহার নাম তুলী হইয়া গিয়াছে, এবং তাঁহাই অদ্যাপি আছে। তাহার জীবন রক্ষা খাস্তগির মহাশয়ের চিকিৎসা পারদর্শিতার একটি উজ্জ্বল প্রমাণ। সে যে বঁচিবে, কেহই তাহা মনে করে নাই। দুই এক মাস। পরেই বায়ু পরিবর্তনের জন্য, কলাইঘাটার যে কুঠতে উৎসব হইয়াছিল,* এবং যেখানে তদবধি আমাদের ব্রাহ্মবন্ধু নীলকমল দেব ছিলেন, সেখানে প্রসন্নময়ীকে রাখিয়া আসি ; এবং আমি ৩৩ নং মুসলমানপাড়া লেনে, যে বাসাতে রজনীনাথ রায়, নন্দলাল ਗ সারদানাথ হালদার, শ্রীনাথ দত্ত, কালীপ্রসন্ন চক্রবর্ত্তী প্রভৃতি সহদীক্ষিত ব্রাহ্মবন্ধুগণ বাস করিতেছিলেন, সেই বাসাতে তাহাদের সঙ্গে গিয়া বাস করিয়া বি-এ পরীক্ষার জন্য প্রস্তুত হইতে থাকি ।
গণেশসুন্দরীর খ্রীষ্টধর্ম্ম গ্রহণ ও পরে ব্রাহ্মসমাজে আগমন । —এ সময়ের একটি স্মরণীয় ঘটনা গণেশ সুন্দাবীব খ্রীষ্টধর্ম্ম গ্রহণ ও তৎপরে ব্রাহ্মসমাজে আগমন। গণেশসুন্দরী কলিকাতা-নিবাসী এক বৈদ্যপরিবারের বিধবা কন্যা। মিশনারী মহিলাগণ তখন হিন্দু গৃহস্থাদিগের বাড়ীতে বাড়ীতে অন্তঃপুৱবাসিনী হিন্দু-ললনাদিগকে পড়াইয়া বেড়াইতেন। অতি অল্প ব্যয়েই র্তাহাদিগকে পাওয়া যাইত। এইরূন্য অনেক ভদ্রলোক নিজ গৃহে তাহাদিগকে ডাকিয়া স্বীয় স্বীয় ভবনের 'মহিলাদিগকে
পড়াইতে দিতেন। আমিও প্রসন্নময়ীকে আনিয়া প্রথমে এইরূপে

